ПРИЛОЖЕНИЕ
Коми Республикаса Каналан Сӧветӧ
2021 вося йирым тӧлысь 1 лунсянь ӧшым тӧлысь 31 лунӧдз
гражданасянь воӧм шыӧдчӧмъяс видлалӧм
Коми Республикаса Каналан Сӧветӧ 2021 вося йирым тӧлысь 1 лунсянь ӧшым тӧлысь 31 лунӧдз воис 726 шыӧдчӧм, сы лыдын 675 – асшӧр, 14 – гражданалӧн ӧтувъяссянь да 37 – котыръяссянь.
Став шыӧдчӧм лыдысь 578 воис электроннӧй документӧн (Ӧтуввез юӧртан да телекоммуникация везйын Коми Республикаса Каналан Сӧветлӧн официальнӧй сайтын Ӧтуввез-водзвежӧс пыр либӧ электроннӧй пошта пыр), 71 – гижӧда, 70 вомгора шыӧдчӧм воис гражданаӧс ас сёрниӧн примитігӧн, 7 – «веськыд йитӧд» нуӧдігӧн.

Шыӧдчӧмъясыс воисны республикалӧн 18 муниципалитетын олысьяссянь. Медтшӧкыда шыӧдчылісны Сыктывкарын олысьяс (98 шыӧдчӧм).
Коми Республикаса Каналан Сӧветӧ
2021 вося IV кварталын воӧм
гижӧда шыӧдчӧмъяслӧн тематика

Шыӧдчӧмъяссӧ видлалӧмыс петкӧдлӧ, мый гражданаӧс майшӧдлӧны канмукӧд, йӧзкотыркӧд да политикакӧд, сы лыдын канму власьт органъяслӧн, меставывса асвеськӧдлан органъяслӧн уджкӧд; мутасъяс социальнӧй да экономика боксянь сӧвмӧдӧмкӧд; оланін да коммунальнӧй овмӧскӧд (шуам, тарифъяс содӧм, вочасӧн да капитальнӧя дзоньталӧм, шыбласъясӧн вӧдитчӧм); социальнӧй юкӧнкӧд (йӧзлысь дзоньвидзалун видзӧмкӧд, социальнӧй мынтӧмъяскӧд, кокньӧдъяскӧд, уджкӧд, уджӧн могмӧдӧмкӧд, олысьясӧс могмӧдӧмкӧд); экономикакӧд, стрӧитчӧмкӧд, архитектуракӧд, вӧр-ва озырлункӧд да гӧгӧртас видзӧмкӧд, видз-му овмӧскӧд, вузасьӧмкӧд, транспорткӧд, связькӧд йитчӧм да мукӧд юалӧм.
Ӧнія периодын граждана водзӧ пырӧдчӧны оланпас лӧсьӧдан уджӧ.  Граждана водзмӧстчисны оланпас лӧсьӧдан уджын Коми Республикаса Каналан Сӧветӧ оланпас пыртӧм серти вӧзйӧмъяс гижӧда шыӧдчӧмъясын ыстӧмӧн, ас сёрниӧн примитігӧн, «гӧгрӧс пызанъяс» да йӧзкӧд ӧтув видлалӧмъяс нуӧдігӧн. Гражданалӧн оланпас пыртан вӧзйӧмъясыс петкӧдлӧны, мый найӧ социальнӧя водзмӧстчӧны, пырӧдчӧны республикаын йӧзкотырлы тӧдчана мытшӧдъяс разьӧмӧ. Гражданалысь вӧзйӧмъяссӧ збыльмӧдӧны выль нормативнӧй инӧда актъяс примитігӧн да йӧзлысь олан ногтуйсӧ кыпӧдӧм могысь вына оланпастэчас бурмӧдігӧн.
Сідз, шуам, мутасӧ воӧдчыны позянлунсӧ могмӧдӧм, канму да муниципальнӧй услугаяс сетан ногтуйсӧ кыпӧдӧм могысь «2022 во, 2023 да 2024 воясся планӧвӧй период вылӧ Коми Республикаса республиканскӧй сьӧмкуд йылысь» 2021 во ӧшым тӧлысь 7 лунся 136-РЗ №-а Коми Республикаса Оланпас примитігӧн тӧд вылӧ босьтӧма йӧзлысь дзоньвидзалун видзӧмын, велӧдӧмын, олысьясӧс социальнӧя дорйӧмын, вынйӧр сӧвмӧдӧмын да спортын социальнӧй тӧдчанлуна объектъяс стрӧитӧм (дзоньталӧм) йылысь, автомашина туйяс стрӧитӧмсӧ да выльмӧдӧмсӧ котыртӧм серти вӧзйӧмъяс.
Коми Республикалӧн Каналан Сӧветса чина йӧз пыдісянь видлалӧм могысь 39 гижӧда шыӧдчӧм ыстісны Коми Республикаса олӧмӧ пӧртысь власьт органъясӧ, Коми Республикаса прокуратураӧ, республикаын муниципалитетъяслӧн администрацияясса чина йӧзлы.
	Перевод словосочетаний для диаграммы 1

	Обращения, поступившие в форме электронного документа, 80 %
	Электроннӧй документӧн воӧм шыӧдчӧмъяс, 80 %

	Письма 9 %
	Письмӧяс 9 %

	«Прямая линия» 1 %
	«Веськыд йитӧд» 1 %

	Личный приём 10 %
	Ас сёрниӧн примитӧм 10 %

	Перевод словосочетаний для диаграммы 2

	Государство, общество, политика 80,8 %
	Канму, йӧзкотыр, политика 80,8 %

	Социальная сфера 6,1 %
	Социальнӧй юкӧн 6,1 %

	Экономика 5,1 %
	Экономика 5,1 %

	Оборона, безопасность, законность 0,5 %
	Оборона, безопасносьт, оланпаслун 0,5 %

	Жилищно-коммунальная сфера 7,5 %
	Оланін да коммунальнӧй овмӧс юкӧн 7,5 %


